Legebiltzarreko Erregelamenduko 130. artikuluan ezarritakoa betez, agintzen dut Nafarroako Parlamentuko Aldizkari Ofizialean argitara daitezen Euskarari buruzko abenduaren 15eko 18/1986 Foru Legeko 5 b) artikulua aldatzeko Foru Lege proposamenari aurkezturiko zuzenketak. Proposamen hori 2017ko otsailaren 16ko 33. Nafarroako Parlamentuko Aldizkari Ofizialean argitaratu zen.

Iruñean, 2017ko maiatzaren 25ean

Lehendakaria: Ainhoa Aznárez Igarza

1. zuzenketa

EUSKAL HERRIA BILDU NAFARROA
ETA PODEMOS-AHAL DUGU

TALDE PARLAMENTARIOEK AURKEZTUA

Aldatzeko zuzenketa.

Abenduaren 15eko 18/1986 Euskarari Buruzko Foru Legearen 5.1 artikuluko a) letra honela idatziko da:

“a) Eremu euskalduna, ondoko udalerriek osatua: Abaurregaina/Abaurrea Alta, Abaurrepea/Abaurrea Baja, Altsasu/Alsasua, Anue, Araitz, Arakil, Arantza, Arana, Arbizu, Areso, Aria, Aribe, Arruazu, Auritz/Burguete, Atetz, Bakaiku, Basaburua, Baztan, Bera, Bertizarana, Betelu, Donamaria, Doneztebe/Santesteban, Elgorriaga, Eratsun, Ergoiena, Erroibar/Valle de Erro, Esteribar, Etxalar, Etxarri-Aranatz, Ezkurra, Garaioa, Garralda, Goizueta, Hiriberri/Villanueva de Aezkoa, lgantzi, lmotz, lrañeta, lrurtzun, lturen, lturmendi, Labaien, Lakuntza, Lantz, Larraun, Lekunberri, Leitza, Lesaka, Luzaide/Valcarlos, Oitz, Olazti/Olazagutía, Orbaitzeta, Orbara, Orreaga/Roncesvalles, Saldias, Sunbilla, Uharte-Arakil, Ultzama, Urdazubi/Urdax, Urdiain, Urrotz, Zubieta, Ziordia eta Zugarramurdi”.

2. zuzenketa

NAFARROAKO ALDERDI POPULARREKO

FORU PARLAMENTARIEN ELKARTEAK
AURKEZTUA

Testuaren artikulu bakarra kentzeko zuzenketa.

Zioak: Hogeita hamar urtetan zehar Euskararen Legeak normaltasunez funtzionatu du. Euskara sustatua izan da, eta hezkuntzan integratua, euskaltegi publiko eta pribatuekin eta ikastola publiko eta itunduekin; Hizkuntza Eskolak ere eskaini egiten du euskara, eta abar.

Halaber, euskara udalerrien osagai da, euskarazko izena duten herrietako toponimian, D ereduko ikastetxeetan.

Udaletako osoko bilkuren gehiengoak aldakorrak dira eta lau urtean behin aldatzen dira. Bide arriskutsua da horiei aukera ematea Nafarroa osoa ukitzen duen lege bat aldatzeko, lau urtean behin aldaketak gertatzen ahal direlako, norabide batekoak zein beste batekoak, aipatu udal gehiengoen arabera.

3. zuzenketa

UNIÓN DEL PUEBLO NAVARRO

TALDE PARLAMENTARIOAK AURKEZTUA

Aldaketa egiteko zuzenketa.

Euskarari buruzko abenduaren 15eko 18/1986 Foru Legeko 5.1. artikuluko b) letran Zizurren aipamena kentzen da.

Zioak: Foru lege proposamen hau aurkeztu duten taldeek bere izapidetzean azaldu dute udaletako gehiengoek adierazitako erabakiaren ondoriozkoa dela aldaketa. Maiatzaren 10ean, asteazkenean, Zizurko Udalak erabaki zuen Parlamentuari eskatzea udalerria eremu mistotik eremu ez euskaldunera aldatzea.

4. zuzenketa

GEROA BAI,
EUSKAL HERRIA BILDU NAFARROa
ETA PODEMOS-AHAL DUGU

TALDE PARLAMENTARIOEK

ETA IZQUIERDA-EZKERRA

FORU PARLAMENTARIEN ELKARTEAK
AURKEZTUA

Artikulu bakarra aldatzeko zuzenketa. Honela idatzita geldituko da testua:

«Artikulu bakarra. Euskarari buruzko abenduaren 15eko 18/1986 Foru Legeko 5.1. artikuluko b) letra aldatzen da eta testu hau izanen du:

“b) Eremu mistoa, ondoko udalerriek osatua: Abaigar, Abartzuza, Adios, Agoitz, Allin, Ameskoabarrena, Antsoain, Antzin, Añorbe, Aranaratxe, Aranguren, Arellano, Artazu, Artzi, Atarrabia, Atetz, Barañain, Bargota, Beraskoain, Beriain, Berriobeiti, Berriozar, Bidankoze, Bidaurreta, Biurrun-Olkotz, Burgi, Burlata, Cabredo, Deierri, Deikaztelu, Egues, Eneritz, Erriberri, Erronkari, Espartza, Etxarri, Etxauri, Eulate, Ezkabarte, Ezkaroze, Galar, Galoze, Garde, Gares, Gesalatz, Goñi, Gorza, Iruña, Itza, ltzagaondoa, ltzaltzu, lzaba, Jaitz, Jaurrieta, Larraona, Leotz, Lerga, Lezaun, ¬Lizarra, Lizoain, Longida, Mendigorria, Metauten, Mirafuentes, Murieta, Obanos, Odieta, Oibar, Olaibar, Ollo, Oltza, Orkoien, Orontze, Orotz-Betelu, Oteitza, Otsagabia, Puiu, Sartze, Tafalla, Tebas, Tirapu, Txulapain, Uharte, Untzue, Urraulbeiti, Urrotz-Hiria, Urzainki, Uxue, Uztarroze, Villatuerta, Zabaltza, Zangoza, Zirauki, Ziritza, Zizur, Zizur Nagusia eta Zuñiga.

Eremu misto hori automatikoki hedatu ahalko da Noain-Elortzibarko udalera, baldin eta toki korporazio horretako udalbatzak gehiengo osoz hartzen badu horretarako erabakia. Erabakiak eragingarritasun osoa izan dezan, Nafarroako Aldizkari Ofizialean argitaratu beharko da”».

Zioak: Erantzuna eman nahi zaio gaur egun eremu ez euskaldunean dauden foru erkidegoko zenbait udalerritan dagoen eskari sozialari, zeina adierazi baita azken hilabeteotan udalerri horietako udalbatzek onetsi dituzten zenbait erabakiren bitartez, eskatzekoak abian jar daitezen beharrezkoak diren legegintza ekimenak udalerri horiek “eremu misto” deiturikoan sartzeko, indarrean dagoen hizkuntza-zonifikazioa mantentzen den bitartean, hizkuntza berekitzat jotzen dute-eta udalerri horietan euskara.

Horiek horrela, herri batzuetako osoko bilkuren erabakiak iritsi direnez foru lege proposamena jadanik izapidetzen hasia zelarik eta hari zuzenketak aurkezteko ezarri zen izapidearen barnean, zuzenketa honen bidez sartuak dira haiek, eremu mistoa aipatu herrietara zabalduz.

5. zuzenketa

GEROA BAI,
EUSKAL HERRIA BILDU NAFARROa
ETA PODEMOS-AHAL DUGU

TALDE PARLAMENTARIOEK

ETA IZQUIERDA-EZKERRA

FORU PARLAMENTARIEN ELKARTEAK
AURKEZTUA
Artikulu bakarra aldatzeko zuzenketa. Testu hau izanen du:

«Artikulu bakarra. Euskarari buruzko abenduaren 15eko 18/1986 Foru Legeko 5.1. artikuluko b) letra aldatzen da eta testu hau izanen du:

“b) Eremu mistoa, ondoko udalerriek osatua: Abaigar, Abartzuza, Adios, Agoitz, Allin, Ameskoabarrena, Antsoain, Antzin, Añorbe, Aranaratxe, Aranguren, Arellano, Artazu, Artzi, Atarrabia, Atetz, Barañain, Bargota, Beraskoain, Beriain, Berriobeiti, Berriozar, Bidankoze, Bidaurreta, Biurrun-Olkotz, Burgi, Burlata, Cabredo, Deierri, Deikaztelu, Egues, Eneritz, Erriberri, Erronkari, Espartza, Etxarri, Etxauri, Eulate, Ezkabarte, Ezkaroze, Galar, Galoze, Garde, Gares, Garinoain, Gesalatz, Goñi, Gorza, Iruña, Itza, ltzagaondoa, ltzaltzu, lzaba, Jaitz, Jaurrieta, Larraona, Leotz, Lerga, Lezaun, ¬Lizarra, Lizoain, Longida, Mendigorria, Metauten, Mirafuentes, Murieta, Obanos, Odieta, Oibar, Olaibar, Ollo, Oltza, Orkoien, Orontze, Orotz-Betelu, Oteitza, Otsagabia, Puiu, Sartze, Tafalla, Tebas, Tirapu, Txulapain, Uharte, Untzue, Urraulbeiti, Urrotz-Hiria, Urzainki, Uxue, Uztarroze, Villatuerta, Zabaltza, Zangoza, Zirauki, Ziritza, Zizur, Zizur Nagusia eta Zuñiga.

Eremu misto hori automatikoki hedatu ahalko da Noain-Elortzibarko udalera, baldin eta toki korporazio horretako udalbatzak aurretiaz eta gehiengo osoz hartzen badu horretarako erabakia. Erabaki horrek eragingarritasun osoa izan dezan, Nafarroako Aldizkari Ofizialean argitaratu beharko da”».

Zioak: Erantzuna eman nahi zaio gaur egun eremu ez euskaldunean dauden foru erkidegoko zenbait udalerritan dagoen eskari sozialari, zeina adierazi baita azken hilabeteotan udalerri horietako udalbatzek onetsi dituzten zenbait erabakitan, eskatzekoak abian jar daitezen behar diren legegintza ekimenak, udalerri horiek “eremu misto” deiturikoan sartzeko, indarrean dagoen hizkuntza-zonifikazioa mantentzen den bitartean, hizkuntza berekitzat jotzen dute-eta udalerri horietan euskara.

Horiek horrela, foru lege proposamena jadanik izapidetzen hasia zelarik iritsi direnez herri batzuetako osoko bilkuren erabakiak, zuzenketa honen bidez sartuak dira, hari zuzenketak aurkezteko ezarri zen izapidearen barnean, eremu mistoa zabalduz aipatu herri horietara.

6. zuzenketa

GEROA BAI,
EUSKAL HERRIA BILDU NAFARROa
ETA PODEMOS-AHAL DUGU

TALDE PARLAMENTARIOEK aurkeztua

Gehiketa egiteko zuzenketa:

1. Abenduaren 30eko 18/1986 Foru Legearen xedapen gehigarri bakarra aurrerantzean izanen da 2.

xedapena. Abenduaren 15eko 18/1986 Foru Legeari beste xedapen gehigarri bat eransten zaio, bigarrena, testu hau izanen duena:

“Nafarroako toki entitateek, beren eskumenen esparruan, ordenantzak onetsi ahal izanen dituzte, euskararen erabilera beren dermioan arautu edo sustatzekoak, betiere foru lege honetan adierazitakoaren aurkako xedapenik ezarri gabe”.

Zioak: Nafarroako toki entitateei espresuki aitortzea beren barrutietan euskararen erabilera arautu edo sustatzeko eskumena, toki entitateak edozein eremutan egonda ere. Epairen batek ukatu egin du eskualde ez euskalduneko toki entitateren baten arautze-ahalmena euskararen erabilerari dagokionez. Hori foru legearen beraren xedeen aurka doa.

7. zuzenketa

GEROA BAI,
EUSKAL HERRIA BILDU NAFARROa
ETA PODEMOS-AHAL DUGU

TALDE PARLAMENTARIOEK aurkeztua
Aldaketa egiteko zuzenketa:

Proposatzen da abenduaren 15eko 18/1986 foru Legearen testu osoan zehar “vascuence” hitzaren ordez “euskera” hitza erabiltzea.

Zioak: “Vascuence” hitzaren ordez jartzea gizartean erabiliagoa dena; alegia, “euskera”.

